16/01/2026

Nderimi i vargonjve te Apostull Petros. Deshmor
Danaksi nga Viora

E premte, 16 janar 2026 - Shenjtori i dités.

DITE KRESHME

Nderimi i vargonjve té Apostull Petros. Déshmor Danaksi nga Vlora.

- NDERIMI | VARGONJVE TE APOSTULL PETROS -

Rreth vitit 43, mbreti i judenjve, Herod Agripa, kur pa se predikimi i apostujve po
merrte pérhapje té gjeré, u hakmor mizorisht kundér té krishteréve, ku mbeti i
vraré me shpaté edhe shén Jakovi, véllai i Joanit (30 prill). Megenése kjo u pélgeu
judenjve, arrestoi edhe apostull Petron, korifeun, e futi né burg, deri né castin e
lirimit té njé prej té burgosurve pér kénaqgésiné e popullit pas Pashkeés.

Nga frika se mos arratisej, apostull Petron e kishin lidhur me dy zinxhiré té réndeé
hekuri dhe i kishin véné ta ruanin dy ushtaré. Por po até naté, falé lutjeve te
Kishés, Peréndia dérgoi tek ai njé engjéll, gé e mbushi geliné me drité. E shkundi
apostullin gé po dremiste, e ngriti, dhe sa hap e mbyll syté zinxhirét rané nga duart
e tij. Pa kuptuar miré se c¢faré ndodhi, Petroja ngjeshi rripin, veshi sandalet dhe, i
udhéhequr nga engjélli, kapérceu pa pengesé gjithé portat.

Kur arriti né gytet, engjélli gé tashmé e kishte mbaruar detyrén e tij, e la apostullin.
Ai vrapoi pér né shtépiné e Marisé, nénés sé Joanit, té mbiquajtur Mark, ku té
krishterét e pritén me shumé gézim (Vep. 12.1-19).

Zinxhirét gqé rané nga apostulli i shenjté&, u morén mé pas nga té krishterét, dhe u
ruajtén brez pas brezi, derisa u transferuan né Perandoriné Bizantine né



Konstandinopojé dhe u vendosén né kishéen e Shén Petros, prané Shén Sofisé, ku
pér shekuj me radhé béné cudira dhe shérime té shumta.

Jo vetém lipsanet e shenjtoréve béjné mrekulli, por edhe veshjet e tyre ose sendet
gé ata kané prekur. Shkrimi i Shenjté na thoté se Hiri i Peréndisé kryente kaq
mrekulli népérmjet apostull Pavlit, sa banoréve té Efesit u mjaftonte t'u jepnin té
sémuréve vetém shami ose ndérresa gé i kishte prekur trupi i tij dhe sémundja
largohej prej tyre, dhe frymét e ndyra déboheshin (Vep. 19.11-12).

Hiri i pakrijuar i Peréndisé, i cili mbush shpirtin e pastruar té shenjtoréve, vérshon
edhe mbi trupat e tyre, nga trupi te veshjet dhe nga veshjet edhe te hija, gé té
kryejné mrekulli. Késhtu, né Veprat e Apostujve lexojmé edhe kété né lidhje me
Petron, gé njé turmé burrash dhe grash shkonin dhe i conin té sémurét népér rrugé
e i linin pérdhé, me géllim gé hija e shenijtit t'i mbulonte kur ai kalonte dhe késhtu
t'i shéronte, ose t’i forconte né durim dhe né shpresé (Vep. 5.15). Prandaj Kisha
Orthodhokse e trashégoi kété zakon té peréndishém jo vetém gé té nderonte trupin
e shenjtoréve gé u béné enét e Hirit, por edhe veshjet e sendet népérmjet té cilave
vuajtén pér Zotin.

- DESHMOR DANAKSI NGA VLORA -

Shén Danaksi shérbente si anagnost (lexues) né Kishén e Vlorés né lliri né njé kohé
té papércaktuar. E arrestuan, sepse i kishte véné enét e shenjta té kishés né njé
vend té sigurt, qé té mos i sekuestronin paganét. | kérkuan me cdo kusht t’i
sakrifikonte peréndisé Baku, por ai refuzoi dhe menjéheré e vrané me shpaté.

